
A OITAVA EDICIÓN DO FESTIRITITITI REÚNE 
A MÁIS DE MIL PERSOAS NUNHA MAÑÁ 
CARGADA DE XOGOS INCLUSIVOS

Festiritititi 2025
Gran festival da inclusión

DESPEDIMOS O 2025 POR TODO O ALTO 
CON DISTINTAS CELEBRACIÓNS E 
ACTIVIDADES, TANTO NO CAI COMO FÓRA

CONTINUAMOS A SUMAR ESFORZOS EN 
MATERIA MEDIOAMBIENTAL MARIÑA

coñéceas

A SEGUNDA EDICIÓN DE AMIRÍOS 
PERCORRE O BARBANZA E PONTEVEDRA

AMICOS CHEGA AO SEU 25 ANIVERSARIO 
COMO UNHA GRAN FAMILIA EN LOUSAME

Nestes últimos meses do ano continuamos a ampliar as 
iniciativas que Amicos leva a cabo en coidado e 
restauración de fondos mariños e do litoral.

Así, en outubro o equipo de Altia asinou con nós un 
convenio de colaboración en materia ambiental, nun día 
no que coñeceron o CAI e ás persoas que acoden a el. 
Tamén acompañaron a vari@s d@s nos@s activistas 
nunha restauración nos arredores da illa de Sálvora.

Recibimos tamén a visita do Comité Técnico de Lab-mar, 
que puido coñecer de preto o traballo dos nosos 
activistas, persoas con discapacidade intelectual 
formadas en tecnoloxías de prototipado e impresión 3D 
con filamento de plástico reciclado.

Xa en novembro, o Comité Social de Arousa-lab volveu a 
reunirse para facer balance das accións levadas a cabo.

O proxecto de sensibilización e protección fluvial Amiríos, 
impulsado por Amicos e financiado por Augas de Galicia, 
percorreu durante a segunda metade do ano distintas 
localidades da  zona hidrográfica Galicia Costa.

Así, os activistas medioambientais da nosa entidade 
realizaron distintas xornadas de xogos de sensibilización 
con escolares e accións en ríos de Ribeira, Boiro, A Pobra 
do Caramiñal, Lousame, Caldas de Reis, Pontecaldelas, 
Meis e Pontevedra.

Foi nesta última cidade onde se celebrou a última parada 
da exposición itinerante do proxecto, cunhas xornadas 
nas que participou alumnado do CEIP Xunqueira II, en 
distintos xogos educativos sobre a biodiversidade 
autóctona e o consumo responsable de auga.

O sábado 8 de novembro, a familia de Amicos celebrou o 
seu 25 aniversario nunha gran festa á que acudiron máis 
de 250 persoas, entre usuari@s, familias, profesionais, 
representantes institucionais, empresas e entidades 
colaboradoras.

O evento celebrouse en Lousame, e durante todo o día 
revivíronse algúns dos momentos máis especiais da 
historia da entidade, nunha xornada cargada de 
vivencias comúns, música e moi boa compañía.

Xoán España agradeceu “a cada persoa que confiou e 
segue confiando na entidade cada día. O noso modelo  
centrado na persoa, aposta pola libre elección e o 
compromiso co medio ambiente, que fixeron de Amicos 
unha entidade viva, que evoluciona coas persoas e cos 
tempos”.

hoxe falamos con...

Marta Villaverde
Conselleira do Mar 

O FESTIRITITITI VOLVE A CONVERTERSE 
NUN REFERENTE NO XOGO INCLUSIVO

CELEBRAMOS O NADAL POR TODO O ALTO 
CON FESTAS, XUNTANZAS E TEMPO XUNT@S

O Nadal é unha das épocas do ano preferidas polas 
persoas que residen ou acoden día a día aos nosos 
centros. Estas festas significan celebracións, familia, 
agasallos e, como non pode ser doutra forma, diversión.

Para nós este mes está cargado de momentos especiais: 
a preparación da decoración dos centros, os ensaios e 
as actuacións do Festival de Nadal, a comida conxunta 
de persoas usuarias, familias e equipo de Amicos; a 
visita de Papá Noel e os agasallos deste e dos Reis 
Magos...

E todo iso acompañado polas múltiples saídas para 
desfrutar das cabalgatas, os beléns e as actividades 
levadas a cabo nos arredores.

O Día Internacional das Persoas con Discapacidade é 
unha data especialmente sinalada na axenda de Amicos 
e, dende fai oito anos, tamén na do Barbanza. E é que 
dende fai oito edicións, en Amicos conmemoramos cada 
3 de decembro este día co noso Festiritititi.

Un gran festival da inclusión no que nos xuntamos 
persoas con discapacidade intelectual, alumnado dos 
centros escolares da contorna, representantes 
institucionais e familias; para desfrutar de xogos 
inclusivos, música e a mellor compañía.

Un espazo onde a diversidade e a inclusión se viven, se 
comparten e se celebran entre todos e todas.

Que destacariades da nosa entidade? É moi difícil quedarse só cun aspecto destacable de Amicos, pero resaltaría o seu 
compromiso coa inclusión social e o coidado co medio en cada un dos proxectos que realizan. Para nós, traballar con Amicos en 
Arousa-Lab representa unha maneira innovadora de poñer en valor o coñecemento local, a ciencia e a acción social arredor do 
mar. É unha ferramenta para dar visibilidade a boas prácticas, implicar á cidadanía e avanzar cara a unha xestión máis sostible dos 
recursos mariños, contando coas persoas como protagonistas do cambio.

En xullo participaches nunha xornada de restauración de fondos mariños cos nos@s activistas, que 
destacarías da experiencia? Foi unha experiencia profundamente inspiradora. Vivila no mar, acompañada polos axentes 
ambientais de Amicos, permitiume comprender, de primeira man, o valor do que están a facer: a restauración activa dos fondos 
mariños non é só unha tarefa técnica, é unha maneira de devolverlle vida á ría.
Impresionoume, especialmente, a meticulosidade coa que traballan, o respecto polo ecosistema e a pedagoxía coa que explican 
cada intervención. Volvín daquela xornada coa sensación clara de que estamos contribuíndo a algo que vai perdurar e que vai 
mellorar o futuro das xeracións que dependen do mar.

A colaboración da Consellaría do Mar e Amicos en Arousa-lab é moi valiosa para a nosa entidade. 
Como a vivides dende a Consellaría? Para nós, Amicos é un exemplo de como o compromiso social e o coidado do medio 
mariño poden ir da man. Compartimos unha visión moi clara: protexer o mar tamén é coidar das persoas. A colaboración con 
entidades como Amicos permítenos avanzar nun modelo máis inclusivo, no que o coidado do mar, a formación e a integración 
social forman parte da mesma estratexia.

Lorem ipsum

Lorem ipsum

O mar é importantísimo para a sociedade galega. A que retos cres que nos enfrontamos en 
materia mariña? Hai moito camiño por percorrer en ámbitos como a educación ambiental, a formación ligada ao mar 
e a inclusión social. Estamos convencidos de que seguir traballando xuntos permitirá ampliar proxectos, sumar novas 
iniciativas e consolidar unha rede de colaboración estable e transformadora.

Grazas a eles, imos logrando os recursos necesarios para a nosa entidade, e que as 
distintas áreas poidan mellorar a inclusión, formación e o lecer dos nosos beneficiarios. 
Queres axudarnos ou facerte socio? Fala co departamento de Fundraising ou escribe a 
somosamicos@amicos.org - Apoiar ten recompensa! 

+991+348

ACTUALMENTE
SOMOSpersoas atendidas diariamente+1200

os nosos
colaboradores

Martín Remiseiro
residente no Fogar Amicos

empresas socias persoas socias

Persoas que apoiamos a persoas. Nos últimos 3 meses o noso equipo de captación conse-
guiu máis de 216 novos socios, que sumamos aos que xa dispoñíamos ata setembro.

DÁMOSLLE A BENVIDA A SARA, CAMILLE E SEBASTIAN, @S TRES NOV@S 
VOLUNTARI@S EUROPEOS QUE NOS ACOMPAÑARÁN ATA MARZO

Damos a benvida ao equipo de Amicos a Camille, 
Sara e Sebastian, voluntari@s procedentes de 
Francia, Italia e Portugal; que nos próximos seis 
meses colaborarán en tarefas do Centro de Atención 
Integral, da Área de Transformación e no CEEPR.

Entre novembro e marzo participarán no día a día de 
Amicos. Esperamos que estes integrantes do Corpo 
Europeo de Solidaridade financiado pola Comisión 
Europea, desfruten tanto desta etapa como de 
seguro nós gozaremos da súa compañía. 
Aprenderemos moitas cousas xunt@s!

Que é o que máis che gusta do centro?
As saídas, poder axudar aos técnic@s cando o necesitan, e sobre todo hortíco-
las. Alí plantamos hortalizas co alumnado do IES Baraña, e tamén decoramos 
con materiais da natureza.

Que apoio recibes por parte de Amicos no día a día?
Ensínanme cousas novas, axúdanme en cuestións diarias como o afeitado, porque pode ser peligroso se me corto, e 
apoianme se eu ou algún compañeir@ ten algún problema... E eu tamén os axudo en cousas como facer as camas, que 
aprendín fai pouco e é algo que me gusta moito facer.

Que che gustaría que cambiemos ou melloremos?
Gustaríame ter máis ocasións para axudar a técnicos e compañeiros. Tamén me gustaría ter aquí unha horta á que 
puideran vir outras persoas, como en hortícolas, pero como complemento a esta actividade porque me gusta moito ir.


